
ئەو ساتانەی ناسڕێنەوە

 ))بەرەو وەزارەت((

وا رێكەوت لەو رۆژانەدا »كۆلۆنێل وڵسن« گەورە بەرپرسی 
ئەمریكی دەستبەرداری ئەركەكەی بوو، بەر لەوەی بگەڕێتەوە 
ئەنجومەنی وەزیران، بڕیاری ئاهەنگێكی ماڵئاوایی لێكردنیان 
دا و، دەستنیشــانی )جوندیان(یــان بــۆ ئــەو مەبەســتە كــرد، 
بڕیاریــان دا وەزیــران و جێگرانیــان ئامادەبــن، رێوڕەســمەكە بــە 
شــێوازێكی زۆر جوانــی كوردانە بەڕێوەچــوو، نایابترین جۆری 
خواردنەكانــی )هەولێر(یان ئامادەكردبوو، خواردنەكانی خانەدان 
و ئاغالەرەكانــی شــارەكە، دیــارە خواردنــی ئاغایانــی )دزەیی( 
هەمیشــە )فیرســت كڵاس( بووە. بەڕێز )د.فوئاد مەعســووم(
ی ســەرۆك وەزیران یەك یەكی ئێمەی بە )كۆنۆلێل( ناســاند، 
كە گەیشــتە ســەر من، بەڕێزیان فەرمووی: ئەمە شكســپێری 
ئێمەیــە و رابــەری شــانۆی كوردســتانە. ئیــدی )كۆلۆنێل( تێر 
دەســتی گوشــیم و بە روویەكی خۆشــەوە وتی: هیوادارم تۆش 
وەك )میستەر ریگن(ی ئێمە ببیتە سەرۆك. ئەو رۆژە كاتێكی 
خۆشمان بەسەر برد، بۆ گەڕانەوە، هەروا رێككەوت من لەگەڵ 
)بەڕێــز قــادر عەزیز( بگەڕێمەوە، لە رێگا لە دوتۆی 
گفتوگۆمانــدا، پرســیارێكم لێكــرد: من تەمەنێكە 
سەرقاڵی هونەر و زانستی دەنگی و ئاخافتنم و 
هەر لەو بوارەدا سێ كتێبم نووسیوە )گوتاربێژی 
و دەمــودو – دەنگســازی – زانســتی دەنگــی 
ئــەو  مامۆســتای  ســاڵەها  ئاخافتــن(  و 
بابەتــە بــووم، حەزدەكــەم بپرســم، لەكەیــەوە و 
بەچــی دەنگــت نووســاوە؟ ئایا بــە جۆرێك لە 
جۆرەكانــی نەخۆشــیی گرانەتا تــووش بوویت 
و كاری كردۆتــەوە ســەر دەنگــت؟ لە وەڵامدا 
فەرمووی: بەڵێ تووشی ئەو گرانەتایە بووم، 
كە تۆ باسی دەكەیت. بەڵام ساڵەهایە بەدوای 
چوومەتــە  تەنانــەت  دەگەڕێــم،  چارەســەردا 
)مۆســكۆ( و دەیــان شــوێنی دیكــە و هیــچ 
ئاكامێكــی نەبــووە. وتــم: دەكــە وای لێهــات، با 
مــژدەت بدەمێ، چــاك دەبیت. ئەوە رۆژان و ئەوە 
من و تۆ، یەكدی دەبینینەوە. سوپاس بۆ خودا، 
دواجــار دیمــەوە دەنگ و دەمــودوی بەڕێزیان 
ئاســایی ببووەوە. رۆژانێكی ســەرماو ســۆڵە 
بوو، بێ سووتەمەنی و بێ دەرامەت بوون، 

بەڕێوەبــەری دارایــی هاتــە لام و گوتی: بفەرمە لە ماڵەوە دوو 
بەرمیل بۆ نەوت ئامادە بكەن.

- : نەوت بۆ كێ؟ بۆ من؟ نەخێر، كەی هەمووان گەرمایان 
بوویەوە، ئەوسا نۆرەی ئێمە دێ. نامەوێ ئەوە چەند كاتە لێرەو لەم 
پلەیەدا نەمهێشتووە دڵۆپێ بەنزین بكەنە ناو ئۆتۆمبێلەكەمەوە. 
من رۆژانە برادەرانی ئەدیب و هونەرمەندانم دەبینم و ئاگاداری 
كوێرەوەرییەكانیانــم. وەزارەتــی ئــەو رۆژانە هیچی لەبەر دەســتا 
نەبــوو. ئێمــە هاتینــە ســەر وێرانە و ئەوەی هەشــبوو تاڵان كرا، 
رۆژانێكیــش هــات، تەخشــان و پەخشــان بــە پــارەی وەزارەت 
دەكرا، ئای بە دەیان ملیۆن دۆلار بە ناوی ســینەمای نەبووەوە 
لــووش درا و نەزانــرا كوێــوە چــوون، ئای دەیــان ملیۆن دیناری 
دیكــە بــە خەرجــی كۆشــك و ئۆفیســی مەڕمەڕینەوە ســەری 
تیاچوو، وای چەندە چووە تەلاری تەلەفزیۆن و ستۆدیۆمان و 
ئێســتگەی رادیۆ و بە بێسەروشــوێنی مانەوە. ئەی گرنگیدان 
بە كەشخەكردنی ئۆفیسەكان بە موبیلیای )ئیتاڵی( چەرمینە 
و )ئەتەكێتات(ی توڕەهات. هەر لەســەر ئەم بابەتە، جارێكیان 
شاندێكی شانۆی ئەڵمانی لە )بەرلین(ـــەوە سەردانیان كردین، 
ئەوەی باری سەرنجی راكێشابوون، ئەو موبیلیا قەبە و تەنتەنە 
و فەنتەتانــە بــوو، بە هەمان شــێوە لای شــاندی هونەرمەندانی 
)ســوید(یش. من خۆم ســەردانی چەندین ســەرۆك پەرلەمان و 
بەرپرســانی بــاڵای وڵاتانــی ئەوروپیــم كردووە، ئەوەی هەســتم 

پێكردووە، ژوورەكانیان تەنیا ئۆفیسی كار راپەراندن بوو.
ئەو رۆژانەی كە لە وەزارەت بووم، بەردەوام رۆژنامەنووسانی 
بیانی ســەردانیان دەكردین، جگە لە رۆژهەڵاتناس و وێنەگری 
مەزنی فەرەنســی )كریس كۆچێرا( كە چەند جارێك ســەردانی 
كردووم و پاش سەردانەكەی جوانترین وێنەی بۆ ناردوومەتەوە. 
جارێكیان تووشــی رۆژنامەنووسێكی سەیرو سەمەرە بووم، هەر 
پاش پێشوازی، ئەو كات )خاتو گولەر(ی كاری وەرگێڕانی بۆ 
دەكردم، سەیر لەوەدا بوو، گەڕ گەڕ پرسیاری تووتن و شێوازی 
رووانــدن و گرنگــی لێكــردم، منیــش خــۆم تێكنــەدا، زۆر بــە 
وردی لە نووكەوە بۆم باســكردو تەنانەت باســی بەڕێوەبەرایەتی 
)ئینحصــار(ی تووتنــم بۆ كــرد، دەمزانی، چونكــە لە بنەڕەتدا 
ئێمە موڵكدار بووین و مۆڵەتی سەد دۆنمی چاندنی تووتنمان 
هەبوو، كە ساڵانە جووتیارەكانمان كاریان تیادا دەكردو، دەمزانی 
مەرجەكانــی تووتنــی بــاش و ئــاو و هــەوای چییــە و تووتنی 

ئەحمەد سالار
تایبەت بە گوڵان دەینووسێت

كوێندەرە بەنامێیە. پاشــان لێم پرســی: ئەرێ برادەر، دەزانی نە 
كاری مــن تووتــن و جوتیارییــە و نــە ئەندازیاری كشــتوكاڵیم، 
من بریكاری وەزیری رۆشــنبیریم. بۆ پرســیارەكەتان لە بازنەی 
پسپۆڕییەكەی مندا نەبوو؟ دە كە واتە با من وەك شانۆڤانێكی 
كورد پرســیاری )ئەپســین- ی نەرویجی(ت لێ بكەم. كەوتمە 
سەر باسی شانۆی نەرویج و خاڵ بە خاڵی تایبەتمەندییەكانی 
شــانۆی ئەپســین كــە دادەنــرێ بە رابــەری شــانۆی ریالیزم .. 
ئەوەی هەبوو، نەبوو، بۆم باسكرد. ئەوسا پێم وت: هیچی ترت 

لەسەر تووتن ناوێ؟! 
هــەر لــەو ســاڵەدا بــوو، هونەرمەنــدی نیگاركێشــی بەتوانــا 
)محەمــەد ســاڵەیی( پێشــانگایەكی )كاریكاتێــری( جوانــی 
لــە گەلــەری میدیــا پێشــان دا، كــە تایبەت بوو بە بەرپرســانی 
حكومــەت و حزبــی، وێنەیەكــی جوانــی منیشــی كردبــوو كــە 
تابلــۆی وەزارەتــی رۆشــنبیری لەبــن هەنگڵێكمایە و لە لەكای 
تریشــدا تابلــۆی شــانۆی كــوردی، ئــەوەی جێــگای ســەرنج و 
دڵخۆشــی بوو، هیچ كەســێ لەو بەرپرســانە، جگە لە سوپاس، 

كەسیان گلەیی و گازندەی نەبوو.
بەهەرحاڵ ساڵێك لە ساڵە هەرە ناخۆشەكانی ژیانم بەسەر برد، 
لە ســەرووی هەمووشیانەوە، تەقریرنووسانی مێشك پووت، رۆژ 
نەبوو، بە داخەوە، لە لقێكەوە، خوانەناسانە نەنووسن. جارێكیان 
لەســەر پەڕاندنــی وشــەی )بەڕێز( داروبەردیــان تێگەیاند، ئەوە 
بوو دەســت برادەرانی یەكێتی نیشــتمانی كەوت و كرایە بنێشتە 
خۆشــەی دەم كەناڵەكانــی راگەیاندن. مــن گلەییان لێ ناكەم، 
گوناهــی ئەوانــی تێدا نییە. خــودا ئــەو كەللەپووتانەی لەمەڕ 

خۆمان بگرێ. 
كــورد دەڵــێ: »قســە قســەی دێنــێ«، ئــەوە ئێوارەیــەك لــە 
ســەندیكای هونەرمەندانــی لقــی ســلێمانی بوویــن، مامۆســتا 
)كاوە ئەحمەد میرزا(ی هونەرمەند وتی: دە وەرە پێنەكەنی! 

وتم: كاكە كاوە گیان خێرە؟ 
وتــی: ئــەوە لــە چالاكیــی قوتابخانــەكان بوویــن، كاك قادر 
مستەفا )مەبەستی لە خوالێخۆشبوو مامە قالەی هونەرمەند 
بــوو( لە نــاو ئەو هەمووانەدا، كە گشــتیان قژێكی چڕوپڕی 
جوانیان هەیە، ئیرەیی بەم دوو تاڵەی سەری من ئەبات، گوایە 
لە ســەرە رووتاوەكەی ئەو باشــترە. هەر لەســەر ئەم نابەجێیە، 
ئــەوە لــەو ســاڵانەدا چــوار هونەرمەندی بــرادەر بــەرەو هەولێر 

هاتبوون، نزیك شــارۆچكەی )پیرە مەگروون( تووشــی رووداو 
هاتبــوون، بەداخــەوە دووانیــان گیانیــان لــە دەســت داو دوانیان 
بــە ســەختی برینــدار بوون، كــە هونەرمەندان )شــۆڕش قادر( 
و )عەلی كەریم( بوون، چوومە ســەردانیان، كاكە )شــۆڕش( 
بەناوبانگە بە قســەی خۆش، پرســیم: كاكە )شــۆڕش( ئێســتا 

چۆنی؟ 
وتــی: بــاش نیــم، خۆزگــەم بە كاكــە )عەلی( ســەیری بكە 

چەند ئەو دەبەو سۆندەیەی لێهاتووە.
ئەویــش هاتــە قســەو وتــی: باشــە كــوڕی باش هیچــم نەما 
حەسوودی پێ بەری، ئەم وێرانحاڵییەی من نەبێ، گوایە دەبەو 
ســۆندەكەم لێ دەوەشــێنەوە. منیش بەو راپۆرتنووســە چڵیسانە 
دەڵێم: باشە لە ناو ئەو هەموو پلەی وەزیر و بەرپرسانەدا، بۆ بە 

تەنیا چاوی تەماكاریتان لە شوێنەكەی من بڕییوو؟! 
ســوپاس بــۆ خوا هێندە كنەیان تیــادا كردبووم، رۆژێكیان لە 
مەكتەبــی سیاســییەوە تەلەفۆنیان بۆ كردم، ســەعات چواری 
پــاش نیــوەڕۆ لــەوێ ئامادە بم، دیــارە هەمــان تەلەفۆنیان بۆ 
براكانــم )ســاڵح فەتــاح ئاغــای هەركــی( و )ئەكــرەم عیــزەت 
نەجیب( كردبوو، جەنابی مامۆستا )عەلی عەبدوڵا( پێشوازی 
لێكردین و بە منی وت: تۆ دەگەڕێیتەوە پەرلەمان و هەروەها 
كاك ئەكرەم. من بەش بە حاڵی خۆم لە خۆشییاندا نەمدەزانی 
چی بكەم، لەماڵیشــەوە لە پەژارەدا بوون، نەیاندەزانی بۆچی 
بانگ كراوم، هەر كە گەیشتمەوە، مژدەم دانێ، كە لەو كۆتە 

ئازادكرام و كردمە بەزم و خۆشی.
بەیانــی زوو چــووم و خواحافیزیــم لە كاك )شــێركۆ بێكەس( 
كرد، زۆر پەست و دڵتەنگ بوو، خواحافیزیم لە هەمووان كرد 
بــەر لــەوەی فەرمانەكە بگاتە وەزارەت، بەڵام هەر هەمووان بە 

دڵی پڕەوە ماڵئاواییان لێكردم.
هەمیشــە بە دڵ وتوومە، من خاوەنی تەخت و تاجی ئەدەب 
و هونــەرم، كەســیش ناتوانــێ جگــە لــە مەرگ ئــەو تەخت و 
تاجــەم لێوەرگرێتــەوە. بــەڵام زۆر هــەن كە كورســی و پلەكەیان 
نەما، خۆشیان نامێنێ. بەڵام من هەر خۆمم و هیچ ناگۆڕێم 
و نەگــۆڕاوم. نووســیبویان تەنانــەت رێــز لــە خزمەتگوزاریــش 
دەگــرێ، دەڵــێ ئــەوە پــەروەردەی بنەماڵەییــە، بۆیــە هەرگیــز 
نەمتوانــی رووشــكێنی هــەژارێ بكــەم، بەڵام ســووكایەتیم بە 

لووت بەرزان كردووە.

بەڕێز )د.فوئاد مەعسووم(ی 
سەرۆك وەزیران یەك یەكی ئێمەی 
بە )كۆنۆلێل( ناساند، كە گەیشتە 
سەر من، بەڕێزیان فەرمووی: ئەمە 
شكسپێری ئێمەیە و رابەری شانۆی 
كوردستانە. ئیدی )كۆلۆنێل( تێر 

دەستی گوشیم

هەمیشە بە دڵ وتوومە، من 
خاوەنی تەخت و تاجی ئەدەب و 
هونەرم، كەسیش ناتوانێ جگە 
لە مەرگ ئەو تەخت و تاجەم 

لێوەرگرێتەوە

بەیانی زوو چووم و خواحافیزیم 
لە كاك )شێركۆ بێكەس( كرد، 

زۆر پەست و دڵتەنگ بوو، 
خواحافیزیم لە هەمووان كرد بەر 
لەوەی فەرمانەكە بگاتە وەزارەت، 
بەڵام هەر هەمووان بە دڵی پڕەوە 

ماڵئاواییان لێكردم

هونەرمەند ئەمیرە وەنداوی:
هونەری شێوەكاری زادەی ژینگەیە، 
هونەرمەندیش كەسێكە بێ دیسپلین 

ئەمیرە وەنداوی خانمە هونەرمەندێكی 
شێوەكاری عێراقییە، لە ساڵی 2000ـەوە لە 
ئەڵمانیا دەژی. ئەو كچی ماڵباتێكی كوردە 
و لە بەغدا لەدایك بووە. هەر لە منداڵییەوە 
حەزی بە هەردوو هونەری نیگار و خۆشنووسی 
كردووە. هونەری نیگار و هونەری شێوەكاریی 
بە گشتی لە ئەڵمانیا خوێندووە. لە چەندین 
پیشانگای هونەری كە لە ئەڵمانیا و وڵاتانی 
دیكەی ئەوروپا و میسر و مەغریب كراونەتەوە، 
بەشداریی كردووە. تابلۆكانی لە هەندێ لە 
 )IBM( كۆمپانیاكانی ئەڵمانیا وەك كۆمپانیای
و )AOK( و )دویچە بانك(دا نمایش كراون. 
لە كاركردندا خاوەن شێوازێكی ئەبستراكت و 
تابلۆی پڕ لە رەنگی گەرم و گوڕە، جگە لەوەی 
هونەری خۆشنووسی بە شێوازێكی تایبەت لە نێو 
تابلۆكانیدا بەكار دەهێنێت، كە سەرنجی گەلێك لە 
رەخنەگر و هونەرمەندانی دیاری بە لای خۆیدا 
راكێشاوە. بەرنامەیەكی هەیە پیشانگایەك لە 
هەولێردا بكاتەوە، كە كۆمەڵێك تابلۆی تێدا نمایش 
بكات، تابلۆكانی ئەو پیشانگایەش لە كەلەپوور و 
وێژەی كوردەوە سەرچاوە دەگرن. بۆ بەسەر كردنەوەی 
دیدی هونەریانەی )ئەمیرە ونداوی( و پەی بردن بە 
لایەنێك لە رازی گوتارە جوانەكەی، ئەم دیمانەیەمان 
لەگەڵدا كرد:

نێوانی  لە  شێوەكاری  هونەری  لە  دیدەیی  گوتاری   *
لە  دەچێت،  و  دێت  گوتاردا  شاردنەوەی  و  گوتن  ئاشكرا 
شاردنەوەی  یان  گوتن  ئاشكرا  بینەرانەوە،  بە  پەیوەند 
دەگونجێت؟ شێوەكاریدا  هونەری  خەسڵەتی  لەگەڵ 
- بەهای كاری هونەری لە لایەكەوە لە جوانیی بنیاتەكەیدایە، 
لە لایەكی دیكەشەوە لەو واتا و پەیامەدایە كە پێیەتی. ئیدی 
سەبارەت بە زاڵ كردنی یەكێك لەم دوو لایەنە، هونەرمەندان 
هەموو  هەیە.  جیاجیایان  بۆچوونی  هونەریش  بینەرانی  و 
ئەم شتەش تا رادەیەكی زۆر پەیوەستە بە ئاستی كولتوور و 
تابلۆكانی مندا،  بینەرەكەشەوە. لە  پاشخانی هونەرمەند و 
بابەتی سەرەكی هەمیشە ئامادەیە، هەوڵ دەدەم زێدەڕۆیی 
لە شاردنەوەیدا نەكەم، ئیدی چێژی دۆزینەوەشی هەر بۆ 
بینەر جێ دەهێڵم. هەڵبەت لە هەمان كاتدا رقم لە سادەكاری 
دەبێتەوە، یان توخمی ناپێویست بخزێتە نێو كاری هونەرییەوە، 
نێوان  جیاوازیی  گێڕانەوە.  هاوشێوەی  شتێكی  ببێتە  كە 
لای  بە  حاڵەتەدا  لەم  گوتن  ئاشكرا  و  شاردنەوە  شێوازی 
نێوان گوێ گرتنە لە گۆرانییەكی  منەوە، وەك جیاوازیی 
هەواڵ.  بڕگەیەكی  لە  نموونە  بۆ  گرتن  گوێ  و  فەیرۆز 
ئەو  كاریگەریی  دەتوانێ  شێوەكاری  هونەری  ئایا   *
كە  تێپەڕێنێت  مرۆییە  ژینگە  و  سروشت  ژینگەیەی 
شێوەكاری  هونەری  دەكرێ  ئایا  دەبێت؟  دروست  تێیاندا 
دەركەوتی  لە  هەڵاتن  بۆ  دابندرێت  بەهانەیەك  بە 
بە  دژ  بێت  بانگەوازێك  یان  واقیع،  دژواری  و  سەخت 
رواڵەتەكانی چەوتی و لادان لە نێو ژیانی كۆمەڵایەتیدا؟
زادەی  دیكە  هونەرەكانی  وەك  شێوەكاری  هونەری   -
ژینگەیە، هەروەها گوزارشتە لە ژینگە، بەڵام هونەرمەند 
لە  دەكات،  بوون  یاخی  بە  حەز  دیسپلین،  بێ  كەسێكە 
رێڕەوە گشتییەش  ئەو  ملكەچی  ناچارە  ئەو  كاتدا  هەمان 
بێت كە جڤاك بە سەریدا دەیسەپێنێت، هەڵبەت جەماوەری 
هونەرەكەشی بەشێكە لەو جڤاكە. ئەم گرفتەش بە درێژایی 
تا  كە  بەرهەم  هێناوەتە  هونەریی  شاكاری  هەندێ  مێژوو 
بوونەتە  كۆتاییانەوە،  بێ  رازی  و  واتا  رووی  لە  ئەمڕۆ 
مایەی سەرسوڕمان بۆ رەخنەگرانی ئەم سەردەمەی هونەر.
دیار  هەرە  فیگەرێكی  »راستی«  پەیڤی   *
ئەوە  ئەمە  ئایا  جا  تابلۆكانت،  لە  یەكێ  لە  بوو 
دەژین؟ )ناڕاستی(دا  زەمانی  لە  ئێمە  كە  دەگەیەنێت 
-زەمان بۆ راستی یان ناڕاستی دابەش ناكرێت، راستی 
بەشێكی  مرۆڤ،  خەسڵەتی  لە  بەشێكن  درۆ  و 
بوونی  دروست  دەسپێكی  لە  ناخیدا،  لە  رەسەنن 
مرۆڤەوە ئەم دوو چەمكە یار و یاوەری ئەو 
بوون. وەك جووتە دژانی دیكەی گەردوون 
و  رووناكی  وەك  دەكەن،  تەواو  یەكدی 
گرفتی  كە  كاتێكدا  لە  تاریكی. 
بە  زۆری  بە  درۆ  و  راستی 
كە  دەخولێتەوە  ئەوەدا  دەوری 
دەیڵێت  ئاشكرا  بە  مرۆڤ 
هاوكات  گوتوویەتی،  و 
دیكەی  لایەنێكی 

راستی بە پەنهان و شاراوەیی لە قووڵایی دەروونی مرۆڤدا 
لە  دەنگییان  بێ  كە  راستییانەن  ئەو  ئەوانەش  دەمێنێتەوە، 
لەبەر  یان  دووڕوویی  و  مەرایی  لەبەر  كە  كراوە،  ئاستدا 
دیكەی  كەسانی  بە  مرۆڤ  خاترانە،  و  خۆشەویستی 
بۆ  دەكەین  كۆشش  ئێمە  هەیە  وا  جاری  راناگەیەنێت. 
شاردنەوەی ئەو راستییەی لە ناخماندایە، پەردەی قورسی 
خۆشمان  كەسانەی  ئەو  پاراستنی  بۆ  دەدەین،  سەردا  بە 
دەوێت، یان لە پێناو ئەوەی بە ئاشتی و ئاسوودەییەوە درێژە 
وایە  پێم  بدەین.  دیكەدا  ئەوانی  نێو  لە  خۆمان  ژیانی  بە 
زۆر لە كێشەكانمان چارەسەر دەبن، ئەگەر لە بری ئەوەی 
بین. حاڵی  لێیان  بدەین  هەوڵ  بكەین،  دادگایی  ئەوان 
* خوێندنەوەی ئێستای هونەرمەندی شێوەكاری عیراقی بۆ 
واقیعی وڵات و كۆمەڵەكەی بەدەر نییە لە پەنا بردن بۆ رابردوو 
و هێماكانی، ئەم پەنا بردنە بۆ رابردوو چ پاساوێكی هەیە؟
نییە كە عیراق خاوەنی شارستانیەت  لەوەدا  - سێ و دوو 
و مێژووەیەكە، كە لە نێو شارستانیەتی گەل و نەتەوەكانی 
دیكەدا هەرە دێرینە. پەنا بردن بۆ هێماكانی ئەو شارستانیەت 
و مێژووە لە بەرهەمی شێوەكاریدا، بە رای من هاوسەنگیی 
دەكات،  دروست  هونەرمەند  لای  لە  رۆحی  و  دەروونی 
ئەمیش چاوی لەوەیە پەیوەندیی خۆی لەگەڵ كەلەپووری 
وڵاتەكەی بەتین بكات، ئەمە لە لایەك. لە لایەكی دیكەوە 
دەیەوێ پەیوەست بە گۆشەگیرییەكەی خۆی بێت، هەمبەر 
بە واقیعێكی تاڵ كە بە داخەوە ئێستا وڵاتەكە تێیدا دەژیت.
* گەلێك لە شێوەكارانی عەرەب و شێوەكارانی ئەو گەلانەی 
كە زمانەكەیان بە ئەلف و بێی )ئارامی- عەرەبی( دەنووسن، 
پیتەكانی ئەو ئەلف و بێیە وەك فیگەری شێوەكاری بەكار 
دەهێنن. ئاخۆ تا چ ئەندازەیەك دەكرێت پشت بە جوانیی هونەری 
خۆشنووسی و پیتخوازی لە گوتاری شێوەكاریدا ببەسترێت؟
- هونەری خۆشنووسی )خەتی عەرەبی( خۆبەخۆ جوانە، 
بە چەمانەوەی پیتەكانی و جۆرە جوانەكانی خەتەكەی، كە 
ئەم  دادەندرێت.  ئەبستراكت  هونەری  نموونەی  باڵاترین  بە 
لە سەر دەستی پیری خۆشنووسان، خۆشنووسی  هونەرەش 
بە   )1982  -1891( ئامەدی  حامیدی  كورد،  ناوداری 
خۆشنووسی  هێنانی  بەكار  گەیشت.  ئێستای  لووتكەی 
دەڵێن  پێی  وەك  یان  شێوەكاریدا  بەرهەمی  و  تابلۆ  نێو  لە 
ئەوەی  وێڕای  نوێباوە،  نیمچە  كارێكی  )پیتخوازی(، 
ئەوانەی  بەڵام  كردووە،  كاریان  بوارەدا  لەم  ئەوانەی  زۆرن 
تێپەڕ  پەنجەی دەستان  لە  تێدا كردووە ژمارەیان  داهێنانیان 
پیت  هێنانی  بەكار  چاوەڕوانی،  پێچەوانەی  بە  ناكات. 
شێوەكارەوە،  هونەرمەندی  ئەستۆی  دەخاتە  نوێ  ئەركێكی 
هونەری  ئەندازەییانەی  و  ورد  رێسای  بە  بەندە  ئەویش 
لە  و  نەیزانی  دروستی  بە  هاتوو  ئەگەر  كە  خۆشنووسی، 
كاری  باشی  بە  هونەریدا  بەرهەمی  كردنی  دروست  كاتی 
و  ستاتیكی  بەهای  هەم  كاتدا  یەك  لە  ئەوا  نەكرد،  پێ 
دەدات. لەدەست  بەرهەمەكەی  گوزارەخوازانەی  بەهای 
گۆڤاری  بۆ  سوپاس  ئەوەیە،  قسەشم  دوا 
بۆ  گەیشتنی  بەیەك  دەرفەتی  كە  )گوڵان( 
كوردستان. لە  خۆشەویستانم  لەگەڵ  رەخساندم 

خانمە  وێنەیەكی  چەند  توركی  رۆژنامەنووسی  ژمارەیەك 
ئەكتەری توركی سیرینا ساریكایایان بڵاوكردەوە لە كاتی وەستانی 

لە خاڵێكی پشكنینی پۆلیس لە ناوچەی كورك تشیشمی كە بە هۆی چەند رووداوێكەوە 
رێوشوێنی ئەمنی توند گیرا بووە بەر و چەندین خاڵی پشكنین وهێزە ئەمنییەكانی توركیا لەو 

ناوچەیە دانرا بوو.
پۆلیسەكان  كاتێك  بوو  ئەوە  راكێشا  خۆی  لای  بۆ  رۆژنامەنووسانی  سەرنجی  مایەی  ئەوەی 
سەیری ناو ئۆتۆمبیلەكەیان كرد و زانییان ئەوەی لە دواوەی ئۆتۆمبیلەكە دانیشتووە، بێ ئەوەی 
بارێكی  پێیدا بڕوات، ئەم كارە پۆلیسی خستە  ناسنامەی لێ بكەن رێگایان  ناو و  پرسیاری 
ناخۆشەوە بەرامبەر بە رای گشتی و رەخنەیەكی زۆریشیان لە دەزگای پۆلیس گرت بەتایبەتی 
دوای ئەوەی چەندین ماڵپەڕ وێنەكانیان بڵاو كردەوە و رایانگەیاند كە جوانی سیرینا بۆتە هۆی 
ئەوەی پۆلیس جیاوازی بكەن لە نێوان ئەكتەر و كەسانی بكەن بێ ئەوەی گوێ بدەنە ئاسایشی 

وڵات. تا ئێستا سیرینا هیچ روونكردنەوەیەكی بەرامبەر بەم رووداوە بڵاو نەكردۆتەوە، بەڵام بەشێك 
لەو تۆڕە كۆمەڵایەتی و ماڵپەڕانە رەخنەیان لە سیرینا و پۆلیس گرت و باسیان لەو كردووە پێویستە 

سیرینا خۆی بەم كارەی رازی نەبووایە و خۆی بە پۆلیس ناساندبا وەك هەر هاووڵاتییەكی توركیا، چونكە 
توركیا ئێستا بە بارودۆخێكی سەختدا دەڕوات و پێویستی بە هەماهەنگی و هاوكاریی هەموو هاووڵاتیانی 

توركیا هەیە.

تیرۆن باس لە كوشتنی باوكی دەكات

كات
خان ب

عەمرو خان قەدەغەیە كار لەگەل سەلمان 

ناسراوی  بەرهەمهێنەری  و  دەرهێنەر 
هیندی راجكۆمار سانتۆشی رایگەیاند كە هەر یەكە لە 

ئەستێرەی بۆڵیۆد سەلمان خان و عامر خان ناتوانن بە هیچ شێوەیەك 
لە یەك كاتدا بەشداری لە هیچ فیلم و كارێكی هونەریدا بەشداری بكەن.
ئەم لێدوانەی رانجكۆمار دوای ئەوە هات كە بڕیار وا بوو ئەم دوو ئەستێرەیە 
بەشداری لە فیلمی )Andaz Apna Apna(دا بكەن، بەڵام رایگەیاند 
كە فیلمەكە دوو كەسایەتی بچووكتری پێویستە بۆ ئەوەی رۆڵی سەرەكی تێدا 
ببینن، هەرچەندە پێشتر بەشدارییان لە زۆر كاری هونەریدا كردووە و سەركەوتنی 

زۆریشیان بەدەستهێناوە بە هۆی ژمارەی زۆری جەماوەری هەردووكیان.
دوایین  وێنەگرتنی  كاترینا كییف سەرقاڵی  و  دیكەوە سەلمان خان  لە لایەكی 
فیلمیانن بە ناوی )tiger zinda hai( لە شاری سویرەی وڵاتی مەغریب، 
لە  كە  خانە  سەلمان  پێشووتری  سینەمایی  پرۆژەیەكی  تەواوكەری  فیلمە  ئەم 
ساڵی 2012 دەستی پێكردووە، هەروەها دوای پێنج ساڵ دابڕان و دووركەوتنەوە 

دیسان كاترینا و سەلمان خان بەشداری لە كارێكی هاوبەشدا دەكەن.
و  دەرهێنەر  زۆری  بەشێكی  ئێستا  هۆڵیۆد  دوای  باسە  شایەنی 

بۆ  دەكەن  مەغریب  وڵاتی  لە  روو  بۆڵیۆدیش  بەرهەمهێنەرانی 
هەڵكەوتەی  بەهۆی  فیلمەكانیان،  نوێترین  كردنی  تۆمار 
جوگرافی و گونجاوی شارەكانی مەغریب بۆ تۆمار 

كردنی فیلم.

ماوەیەك بەر لە ئێستا باوكی خانمە ئەكتەری ناسراوی هۆڵیۆد چارلز تیرۆن لە رووداوێكی تەمومژاویدا لەلایەن دایكیەوە 
كوژرا، ئەمەش بە ناخۆشترین قۆناغەكانی ژیانی ئەم خانمە ئەكتەرە ئەژمار دەكرێت.

دوای چەند ساڵێك بە سەر رووداوەكە چارلز تیرۆنی تەمەنی 41 ساڵ رایگەیاند كە بۆ چەندین ساڵ رووداوەكەی 
وەك نهێنی لای خۆی هێشتۆتەوە، بەڵكو وا خۆی نیشان داوە كە هیچ رووداوێك رووی نەداوە، لە دیمانەیەكدا لەگەڵ 
ماڵپەڕی )Justjared( دەربارەی رووداوەكە وتی: تا ئێستا لەگەڵ كە باسم نەكردووە و هەر كەسێك پرسیاری لێ 

كردبم، پێم وتووە كە باوكم بە رووداوی هاتوچۆ گیانی لە دەستداوە، كێ باسی ئەم رووداوەی كردووە؟
تیرۆن زیاتر لە بارەی رووداوەكە وتی: حەزم نەكرد كە هەست بەوە بكەم من قوربانیم، چونكە بۆ ماوەی چەندین ساڵ 
من قوربانی بووم، تەنانەت ناچار بووم چارەسەری دەروونی وەربگرم لە تەمەنی بیست ساڵیدا، دایكم كەسێكی زۆر 
كە  بوو  ئەوە  هەمیشە  دایكم  فەلسەفەی  ژیانمدا،  لە  گەورەیە  ئیلهامێكی  سەرچاوەی  و  من  لای  خۆشەویستە 
ئەوەی روویدا رووداوێكی ترسناك بوو، ئێستا پێویستە یەك لەو دوو شتە هەڵبژێری، ئایا رێگا دەدەی ئەم رووداوە 

كاریگەریی لەسەر ژیانت هەبێت؟ یاخود مەلە دەكەی و دەخنكێی؟
بەپێی ماڵپەڕی ناوبراو شەوێكیان باوكی تیرۆن بە چەك هێرشە كردە سەر تیرۆن و دایكی و خەریك بوو بیانكوژێ، 

دایكیشی چەكەكەی لێسەندووە و برینداری كردووە و لە ئەنجامی ئەو برینانە گیانی لە دەست داوە.

